
ᖃᓄᐃᑦᑑᓂᖓ “A” ᕼᐋᒻᒪᓚᒃᑯᓐᓂ ᐃᒪᓕᕆᓂᕐᒧᑦ ᓚᐃᓴᓐᓯ − ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎ 
ᐸᓐᓂᖅᑑᑉ ᕼᐋᒻᒪᓚᖓ, ᓄᓇᕗᑦ  FRE-00232735-A0 
ᖃᓄᐃᓕᐅᕐᓂᕐᒧᑦ ᑲᑎᒪᔾᔪᑕᐅᔪᖅ ᐊᒻᒪ ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ, ᑎᓯᐱᕆ 5-6, 2017 
 
ᖃᓄᐃᓕᐅᕐᓂᕐᒧᑦ ᑲᑎᒪᔾᔪᑕᐅᔪᖅ ᐊᒻᒪᓗ ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ ᓇᐃᓈᖅᓯᔾᔪᑎᑦ 

ᐸᓐᓂᖅᑑᑉ ᕼᐋᒻᒪᓚᖓ, ᓄᓇᕗᒥ, ᑲᑐᔾᔨᖃᑎᖃᖅᑐᑎ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓂᒃ (NWB), 
ᐱᓕᕆᐊᖃᖅᓯᓚᔫᒃ ᓄᑖᙳᖅᑎᕆᓂᕐᒥᑦ ᕼᐋᒻᒪᓚᒃᑯᑦ ᖃᓄᐃᑦᑑᓂᖓᓂ “A” ᐃᒪᓕᕆᓂᕐᒧᑦ ᓚᐃᓴᓐᓯᒥ. 
ᐱᓕᕆᓂᐅᔪᖅ, ᑕᖅᑭᓄᑦ ᐊᒥᓱᓄᑦ ᑲᒪᒋᔭᐅᓕᖅᑐᖅ, ᑕᐃᒪᐃᑎᑦᑎᓯᒪᔪᖅ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ 
ᐱᔪᓐᓇᖅᑎᑦᑎᓪᓗᑎ ᐱᓕᕆᓂᐅᔪᖅ ᑲᔪᓯᑎᑕᐅᓗᓂ ᑭᖑᓪᓕᕐᒧᑦ ᖃᓄᐃᓕᐅᕆᐊᓂᕐᒧᑦ “ᖃᓄᐃᓕᐅᕐᓂᕐᒧᑦ 
ᑲᑎᒪᔾᔪᑕᐅᔪᖅ ᐊᒻᒪ ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ (TM ᐊᒻᒪ PHC)”, ᑖᒃᑯᐊ  
3AM-PAN-(3BM-PAN1417 ᓄᑖᙳᖅᑎᕆᓂᕐᒧᑦ), ᖃᓄᐃᑦᑑᓂᖓ “A” ᕼᐋᒻᒪᓚᒃᑯᓐᓂ ᐃᒪᓕᕆᓂᕐᒧᑦ ᓚᐃᓴᓐᓯ – 
ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎ, ᐸᓐᓂᖅᑑᑉ ᕼᐋᒻᒪᓚᖓ, ᓄᓇᕗᒻᒥ; ᖃᓄᐃᓕᐅᕐᓂᕐᒧᑦ ᑲᑎᒪᔾᔪᑕᐅᔪᖅ ᐊᒻᒪ 
ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ” (ᑎᓯᐱᕆ 5-6, 2017). 

ᐃᒪᓕᕆᓂᕐᒧᑦ ᓚᐃᓴᓐᓯ ᐊᒥᓱᓂᑦ ᐊᐅᓚᑦᑎᓂᕐᒧᑦ ᑲᒪᒋᔭᖃᖅᑐᖅ ᕼᐋᒻᒪᓚᒥ ᐃᓚᒋᓗᓂᐅᒃ ᐃᒥᖅᑕᕐᕕᐅᕙᒃᑐᖅ 
ᐊᑐᖅᑕᐅᓂᖓᓗ, ᖁᕐᕕᖕᒥᙶᖅᑐᓂᑦ ᓴᓗᒻᒪᖅᓴᐃᓂᕐᒥᑦ, ᐊᒻᒪ ᑕᖏᓕᓐᓂ ᐊᒃᑕᑯᓂ ᐊᐅᓚᑦᑎᓂᕐᒥ. ᐃᓚᐅᖃᑕᐅᔪᑦ 
ᑕᐃᒪᐃᓕᐅᓂᕐᒧᑦ (ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC), 
ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ (INAC) ᐊᒻᒪ ᐃᖃᓗᓕᕆᔨᒃᑯᑦ ᑕᕆᐅᓕᕆᔨᒃᑯᓪᓗ 
ᐱᓕᕆᕝᕕᖓ (DFO)) ᑯᓂᔭᐅᔪᐃᓐᓇᐅᓚᐅᖅᑐᑦ ᐊᔾᔨᖓᓂ ᕼᐋᒻᒪᓚᒃᑯᑦ ᐃᒪᓕᕆᓂᕐᒧᑦ ᓚᐃᓴᓐᓯᒥ 
ᓄᑖᙳᖅᑎᕆᓂᕐᒧᑦ ᑐᒃᓯᕋᐅᑎᖓᓂ ᕿᒥᕐᕈᔭᐅᖁᓪᓗᒍ ᐅᖃᐅᓯᒃᓴᖏᓐᓄᓪᓗ. ᐊᑐᓂ ᑭᐅᓯᒪᔪᐃᓐᓇᐅᔪᑦ ᐊᐱᖅᑯᑎᓂᑦ 
ᐊᒻᒪ ᐅᖃᐅᓯᒃᓴᓂᑦ ᑐᒃᓯᕋᐅᒻᒧᑦ. ᓄᓇᕗᒻᒥ ᒐᕙᒪᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (GN-CGS) 
ᐃᑲᔪᖅᓯᒪᔪᑦ ᕼᐋᒻᒪᓚᒃᑯᓐᓂ ᓚᐃᓴᓐᓯᒥ ᓄᑖᙳᖅᑎᕆᓂᕐᒧᑦ; ᑖᒃᑯᐊ ᓄᓇᕗᒻᒥ ᒐᕙᒪᒃᑯᑦ – ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑭᐅᓯᒪᓕᖅᑐᑦ ᐃᓚᐅᖃᑕᐅᔪᑦ ᐊᐱᖅᑯᑎᒃᓴᖏᓐᓄᑦ ᐅᖃᐅᓯᒃᓴᖏᓐᓄᓪᓗ. 

ᐊᐱᖅᑯᑎᑦ ᐊᒻᒪ ᐅᖃᐅᓯᒃᓴᑦ ᑲᒪᒋᔭᖃᖅᑐᑦ ᑕᒪᐃᓐᓂᓕᒫᓂᑦ ᐃᒪᓕᕆᓂᕐᒧᑦ ᓚᐃᓴᓐᓯᒥ: ᐃᒥᖅᑕᕐᕕᐅᕙᒃᑐᖅ 
ᐊᑐᖅᑕᐅᓂᖓᓗ, ᖁᕐᕕᖕᒥᙶᖅᑐᓂᑦ ᓴᓗᒻᒪᖅᓴᐃᓂᕐᒥᑦ ᐊᒻᒪ ᑕᖏᓕᓐᓂ ᐊᒃᑕᑯᓂ ᐊᐅᓚᑦᑎᓂᕐᒥ. ᑭᐅᔾᔪᑕᐅᔪᑦ 
ᑖᒃᑯᓄᖓ ᐊᐱᖅᑯᑎᓄᑦ ᐊᒻᒪ ᐅᖃᐅᓯᒃᓴᓄᑦ ᐅᖃᐅᓯᕆᔭᐅᓛᖅᑐᑦ ᖃᓄᐃᓕᐅᕐᓂᕐᒧᑦ ᑲᑎᒪᔾᔪᑕᐅᔪᒥ, 
ᑕᐃᒪᐃᒋᖃᖅᑲᑕ. ᐅᖃᐅᓯᒃᓴᑦ ᐅᖃᓪᓚᐅᑕᐅᔪᑦ ᒪᑯᐊᖑᔪᑦ: 

• ᖃᐅᔨᓴᖅᐸᓪᓕᐊᔭᒥᒃ ᖃᐅᔨᓴᕐᓂᖅ ᐅᔾᔨᖅᓴᐃᓂᖅ ᐅᓪᓗᖓ ᑖᔅᓱᒥᖓ ᑭᓈᓗᓕᕆᕕᒃ ᐊᒻᒪ ᑕᕆᐅᕐᒧᑦ 
ᑯᕕᕙᓪᓕᐊᓂᖓ; 

• ᖃᐅᔨᓴᖅᐸᓪᓕᐊᔭᒥᒃ ᖃᐅᔨᓴᕐᓂᖅ ᐅᔾᔨᖅᓴᐃᓂᖅ ᐅᓪᓗᖓ ᑯᕕᕙᓪᓕᐊᔪᒧᑦ ᐊᒃᑕᕐᕕᒃ ᐃᓂᖓᓂ ᐊᒻᒪ 
ᓴᕕᕋᔭᓐᓄᑦ ᐊᒃᑕᕐᕕᖕᒥ; 

• ᓇᓗᓇᐃᕆᑦᑎᐊᓂᕐᒥᑦ ᖃᐅᔨᓴᒐᒃᓴᓕᐅᕐᓃᑦ ᐃᓂᓪᓚᑦᑖᖏᓐᓂ (ᑭᓈᓗᖕᓂᒃ ᐊᒻᒪ ᑯᕕᔪᓂᒃ); 
• ᐊᖏᓂᖓ ᐃᒥᕐᒥ ᐊᑐᕐᓂᐊᕐᓂᖏᑦ ᕼᐋᒻᒪᓚᒃᑯᑦ, ᒥᓪᓗᐊᕐᓂᖏᑕ ᖃᓄᑐᒋ, ᐊᒃᑐᐃᓂᖓᓗ ᑐᕚᓪ ᑰᖓᓂ 

(ᐃᒥᖅᑕᖅᑕᐅᔪᓐᓇᖅᑐᖅ); 
• ᐱᕕᖃᒃᑎᑕᐅᓂᖓ ᐊᑐᕈᓐᓃᖅᐸᓪᓕᐊᓂᕐᒥᑦ ᐱᑐᖃᐅᓂᖅᓴᒥᑦ ᐃᒥᖅᑕᐅᑎ ᓄᓇᓯᐅᑎ ᐃᒥᖅᑕᕐᕕᖓᓂ; 
• ᖃᓄᐃᓕᖓᓕᕐᓂᖓ ᐱᑐᖃᐅᓂᖅᓴᖅ ᖁᒃᑕᖅᑕᐅᓂᑯᑦ ᑭᓈᓗᒃ ᑯᕕᖅᑕᖅᑕᐅᓂᑯᑦ ᑮᓈᓗᖃᕐᕕᖕᒧᑦ ᐊᒻᒪᓗ 

ᐊᑐᕈᓐᓃᖅᐸᓪᓕᐊᓂᕐᒧᑦ ᐸᕐᓇᒍᑎᖓ; 
• ᐊᑐᖅᑕᐅᔪᑦ ᑕᖏᓕᖕᓂᒃ ᐊᒃᑕᑯᓂᑦ ᐊᐅᓚᑦᑎᓂᕐᒥᑦ (ᓲᕐᓗ ᐊᕕᒃᑐᖅᑕᐅᓂᖏᑦ, ᐊᒃᑕᑯᐃᑦ ᐃᑭᑎᑕᐅᓂᖏᑦ, 

ᓴᓃᑦ ᐊᑦᑕᕐᓇᖅᑐᑦ ᐊᒃᑕᑯᑦ ᐊᑦᑕᕐᓇᖅᑐᑦ ᐊᓯᖏᓪᓗ); 
• ᓯᕗᓂᒃᓴᒥ ᐸᕐᓇᒍᑎᖓ ᑕᖏᓕᖕᓂᒃ ᐊᒃᑕᑯᓂᑦ ᐊᐅᓚᑦᑎᓂᕐᒥᑦ. 

 


